
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বন্ধুর প্রতি





লোকে বলে আছে তব কিঞ্চিৎ ক্ষ্যাপামি,

তথাপি আমার তুমি চির প্রিয়পাত্র।

তোমাতে আমাতে আছে মিল এইমাত্র—

ঠকিতে যদিও শিখি, শিখিনে ঠকামি।

জীবনে জ্যাঠামি আর সাহিত্যে ন্যাকামি

দেখে শুধু আমাদের জলে যায় গাত্র,

কারো গুরু নই মোর, প্রকৃতির ছাত্র,

আজো তাই কাঁচা আছি. শিখিনি পাকামি।



নীতি আর রাজনীতি আর ধর্ম্মনীতি,

যত গরু গুরু সেজে শিক্ষা দেয় নিতি।

প্রিয় শিষ্য কারো নই তুমি আর আমি,

আমাদের রোগ খোজা গুরুবাক্যে মানে,—

অথচ এদেশে সবে ঠিক মনে জানে,

যা-কিছু বোকামি নয় তাহাই ক্ষ্যাপামি।




২৭শে অক্টোবর, ১৯১২।

